ᐱᓕᕆᐊᖑᔪᖅ ᐊᑎᖓ:  ᓯᒡᔭᓂ ᐊᑦᑕᕐᓇᖅᑐᑦ ᐅᓗᕆᐊᓇᖅᑐᑦ ᖃᐅᔨᓴᖅᑕᐅᓗᑎᒃ ᖁᕐᓗᖅᑑᖅ ᐊᒻᒪᓗ ᐊᐅᓱᐃᑦᑐᖅ, ᓄᓇᕗᑦ 

ᐅᖃᐅᓯᕆᔭᖅ
ᐊᒥᓱᑦ ᐅᑭᐅᖅᑕᖅᑐᒥ ᓄᓇᓖᑦ ᐊᑦᑕᕐᓇᖅᑐᒦᑦᑐᑦ ᓯᒡᔭᖓ ᐊᐅᕙᓪᓕᐊᓂᖓᓄᑦ ᐅᓗᕆᐊᓇᖅᓯᔪᑦ. ᓯᒡᔭᖓ ᐊᐅᔪᖅ ᐃᒡᓗᓕᒃ, ᐊᖁᑎᓂᒃ ᐊᒻᒪᓗ ᐃᓄᐃᑦ ᐱᖁᓯᑐᖃᖃᕐᕕᖏᓐᓂᒃ ᓯᑐᕙᓪᓕᐊᔪᑦ ᐃᒫᓄᑦ ᐊᒻᒪᓗ ᓱᕋᑦᑎᐊᖅᐸᒃᖢᑎᒃ ᐃᒫᕋᖓᒥᒃ ᑕᕆᐅᕐᒧᑦ. ᓯᒡᔭᖓ ᐊᑦᑕᕐᓇᖅᑐᒦᑦᑐᖅ ᐃᓗᕆᐊᖃᖅᑐᖅ ᐊᐅᓱᐃᑦᑐᖅ ᒫᓐᓇ ᐅᖃᐅᓯᐅᔪᖅ ᓄᓇᖃᑎᒌᓂᑦ ᐊᒻᒪᓗ ᐃᕕᖅ ᐊᖑᓇᓱᒃᑐᓕᕆᔨᒃᑯᓂᑦ ᖁᑦᑎᓛᒥᒃ ᓯᕗᓪᓕᐅᑎᓂᐊᖅᑐᖅ ᐱᔾᔪᑕᐅᔪᖅ ᑕᐃᒪᓐᓇᐃᑎᑕᐅᓕᖅᑐᖅ ᓯᓚᐅᑉ ᐅᖂᓯᕙᓪᓕᐊᓂᖓᑕ ᐊᓯᑦᔨᕐᓂᖓᓄᑦ. ᐱᒋᐊᖅᐸᓪᓕᐊᔾᔪᑎᒃᓴᐃᑦ ᖃᕆᓴᐅᔭᒃᑯᑦ ᐅᖃᖃᑎᒌᒍᑕᐅᓂᐊᖅᑐᑦ ᓄᓇᖃᑎᒌᖕᓄᑦ ᐊᒻᒪᓗ ᐃᓐᓇᕐᓄᑦ ᓇᓗᓇᕈᓐᓃᖅᑎᑕᐅᑦᑎᐊᖅᑐᑦ ᑕᒪᐃᓐᓂᑦ ᑕᐅᑦᑐᕆᔭᐅᔪᖅ ᐊᓯᑦᔨᓕᕐᒪᑦ ᓯᔮᖏᑦᑕ ᐊᕙᑖ ᐊᐅᓱᐃᑦᑐᕐᒥ. ᑯᕐᓗᖅᑑᕐᒥ, ᓄᓇᓖᑦ ᐅᖃᐅᓯᕆᔪᒪᔭᖓᑦ ᐱᓕᕆᐊᖑᖁᓪᓗᒍ ᓯᒡᔭᖓᓂ ᐊᐅᔪᖅ ᐊᒻᒪᓗ ᐃᒻᒪᖄ ᓯᕗᓂᒃᓴᑦᑎᓐᓂ ᐊᕙᑎᑦᑎᓄᑦ ᐅᓗᕆᐊᓇᖅᑐᖅ ᐅᓇ ᐊᑕᔪᖅ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᑦᔨᖅᑐᓄᑦ ᐊᒃᑐᐃᔪᖅ ᑕᐃᒪᓐᓇᐅᓗᐊᖅᑐᖅ ᑕᒫᓂ ᓯᒡᔭᖓᓂ ᖁᖅᓗᖅᑑᖅ ᑰᖓᓂ ᐊᑕᔪᖅ ᐋᑎᒃ ᐃᒪᕕᖓᓄᑦ ᑕᐃᑲᓂᓗ ᐃᓗᕕᑐᖃᑦ ᐱᓗᐊᖅᑐᒥᒃ, ᐊᑐᖅᑕᖁᓲᖅ ᓄᓇ ᓇᓗᓇᐃᒃᑯᑕᖓᑦ ᓄᓇᖃᕐᕕᐅᓂᖓᓂᒃ ᖁᕐᓗᖅᑑᒥ. 

ᑕᐃᒪᓗ ᓯᓚᐅᑉ ᐅᖂᓯᕙᓪᓕᐊᓂᖓ ᐅᑭᐅᖅᑕᖅᑐᒥᒃ ᐊᓯᑦᔩᔪᖅ, ᓱᖏᐅᓴᐅᑎᒃᓴᐃᑦ ᐋᕿᒃᓯᒪᔾᔪᑎᒃᓴᐃᑦ ᐱᑕᖃᕆᐊᖃᖅᑐᑦ ᑖᒃᑯᓇᓂ ᓄᓇᓕᖕᓂ ᑕᐃᒪᓗ ᒥᑭᓐᓂᐊᕐᒪᑦ ᐊᒃᑐᐃᓂᖓ ᐊᖁᑎᓂᒃ ᐊᒻᒪᓗ ᐃᒡᓗᓕᒃ ᓇᐸᔪᓂᒡᓗ. ᐅᑯᐊ ᒪᕐᕉᒃ ᓄᓇᓖᒃ ᓂᕈᐊᖑᓯᒪᔪᑦ ᐱᓇᓱᐊᖃᑎᖃᕐᓗᑎᒃ ᖃᐅᔨᓴᖅᑎᓂᒃ (ᐃᓕᓐᓂᐊᕐᕕᒃᔪᐊᖓᓂᒃ ᑯᐸᐃᒃ ᐅᕆᒨᔅᑭ, ᐅᑭᐅᖅᑕᖅᑐᒥ ᖃᐅᒪᔨᒋᔭᐅᔪᑦ ᑲᓇᑕ, ᓄᓇᓐᖑᐊᓕᕆᔨᒃᑯᑦ ᖃᐅᔨᓴᖅᑎᑦ ᑲᓇᑕ) ᐱᓕᕆᐊᕆᓗᒋᑦ ᑕᒪᒃᑯᐊ ᐱᔭᕐᓂᓐᖏᑐᒦᑎᑦᑎᔪᑦ.

ᐱᓕᕆᐊᒃᓴᓄᑦ ᑐᑭᓕᐅᕈᑕᐅᓂᐊᖅᑐᑦ:
ᑕᒪᐃᓐᓄᑦ ᐱᔾᔪᑖᑦ ᐱᓕᕆᐊᖑᔪᖅ ᐃᓕᑦᑎᓇᓱᒡᓗᑎᒃ ᐊᒻᒪᓗ ᓯᒡᔭᖏᓐᓂᒃ ᐆᒃᑐᕋᕐᓗᑎᒃ ᐊᐅᔪᓂᒃ ᖁᕐᓗᖅᑑᕐᒥ ᐊᒻᒪᓗ ᐊᐅᓱᐃᑦᑐᕐᒥ. ᐅᓇ ᓄᓇᓕᖕᓂ-ᐱᓕᕆᐊᖑᔪᖅ ᖃᐅᔨᓴᕐᓂᖅ ᒪᕐᕉᖕᓂ ᑐᑭᓕᐅᖅᓯᕙᓪᓕᐊᓂᐊᖅᑐᖅ: 1) ᓄᑖᓂᒃ ᖃᐅᔨᓗᑎᒃ ᑐᑭᓯᓗᑎᒃ ᓯᒡᔭᓂᒃ ᐊᐅᔪᓂᒃ ᓯᑐᐊᕙᓪᓕᐊᔪᓂᒃ ᐊᒻᒪᓗ ᕿᕿᔪᖅ ᐊᐅᒍᓐᓇᓐᖏᑦᑐᖅ ᐊᐅᕙᓪᓕᐊᔪᖅ ᐊᒻᒪᓗ 2) ᐃᓕᓐᓂᐊᕈᑕᐅᓂᐊᕐᒪᑕ ᐊᒻᒪᓗ ᐱᔭᕆᐅᖅᓴᑎᑦᑎᔾᔪᑕᐅᓗᑎᒃ, ᐊᔭᕆᐅᔾᔪᑎᑦ ᒪᒃᑯᒃᑐᓄᑦ.
ᐱᕙᓪᓕᐊᓂᕆᓂᐊᖅᑕᖓ 1 (2021-ᒥᑦ 2022-ᒧᑦ)
ᓄᓇᒥ ᐱᓕᕆᔪᑦ ᐅᑯᓂᖓ ᐃᓚᖃᓚᐅᖅᑐᑦ: 1) ᐃᓕᑦᑎᓇᓱᒡᖢᑎᒃ ᐊᓯᑦᔨᖅᑐᓂᒃ ᓄᓇᒥᒃ ᐊᑐᖅᖢᒋᑦ ᐊᔾᔨᓕᐅᖅᓯᒪᔪᑦ ᖃᖓᑦᑕᔪᒥᑦ ᖁᓕᒥᒎᓕᖑᐊᖅ ᐊᔾᔨᓕᐅᕈᑎᑦ ᐊᒻᒪᓗ ᖃᒃᑯᑦ ᐊᔾᔨᓕᐅᕆᓇᔭᕐᓂᖓ ᐋᕿᒃᓱᖅᓯᒪᓪᓗᓂ; 2) ᓄᐊᑦᑎᓪᓗᑕ ᕿᕿᔪᓂᒃ ᖃᐅᔨᓴᕈᖅᑖᕐᕕᒋᓪᓗᒋᑦ ᐊᑐᖅᓯᓪᓗᑕ ᓂᐅᖅᑑᑎᒥᒃ; 3) ᐆᒃᑐᕋᖅᖢᒋᑦ ᒪᓪᓕᖏᑦ ᐊᒻᒪᓗ ᐃᒪᖓᑕ ᐃᒪᖓ ᓇᒧᑦ ᑎᑭᐅᑎᓯᒪᓂᖓᓂ ᐊᑐᖅᓯᓪᓗᑕ ᓄᓇᖅᐸᓯᖕᒥ ᑕᕆᐅᕐᒥ ᐳᖅᑕᓛᖅᑎᑦᑎᓪᓗᑕ ᐊᒻᒪᓗ ᐃᖃᖓᓗᑦ-ᐊᑦᑐᑭᖅᓯᒪᓪᓗᒍ ᖃᐅᔨᓴᕈᑎᑦ ᐊᒻᒪᓗ 4) ᑎᑎᕋᖅᐸᓪᓕᐊᔪᖅ ᐆᒃᑐᕋᐅᑎ ᐅᔾᔪᖓᑕ ᐆᓇᕐᓂᖓᓂᒃ ᓇᓪᓕᐊᖕᓂ ᐃᑎᓂᖓᓂ ᓄᓇᐅᑉ ᖃᖓᓂ ᖃᖓᑦᑕᖅᑎᑕᐅᓯᒪᔪᑎᒍᑦ ᖃᐅᔨᒪᔾᔪᑎᖃᖅᑐᖅ ᐊᒻᒪᓗ ᖃᓄᐃᓕᕙᓪᓕᐊᔪᓂᒃ ᖃᐅᔨᒪᑎᑦᑎᔪᖅ. ᐱᔭᕆᐅᖅᓴᑎᑦᑎᓚᐅᖅᑐᒍᑦ ᓄᓇᓕᖕᓂ ᖃᐅᔨᓴᐃᓂᒻᒪᕆᖕᒥᒃ ᐃᓗᐊᓂ ᓄᓇᓖᑦ, ᑕᐃᒪᓗ ᑲᔪᓯᓂᐊᕐᒪᑕ ᒥᐊᓂᕆᔾᔪᑎᓄᑦ ᖃᓄᐃᓕᐅᕈᑕᐅᔪᑦ. ᐱᓕᕆᖃᑎᒌᓚᐅᖅᑐᒍᑦ ᐊᒥᓱᐃᖅᖢᑕ ᓄᓇᓕᖕᓂ ᖃᓄᐃᓕᐅᖅᑎᑦᑎᓪᓗᑕ (ᓲᕐᓗ ᐊᐱᖅᓱᖅᖢᑕ ᖃᐅᔨᓴᖅᖢᑕ ᓄᓇᓕᒃᑎᒍᑦ ᐅᖃᓪᓚᒡᕕᖓᓂ, ᒪᑐᐃᖓᓪᓗᑕ ᓄᓇᓕᖕᓂ ᐅᐸᒃᑕᐅᔪᓐᓇᖅᖢᑕ ᐅᓐᓄ ᐊᑕᐅᓯᖅ). ᑕᐃᑲᓂ ᐱᓕᕆᑎᑦᑎᓪᓗᑕ, ᓄᓇᓕᖕᓂᒃ ᖃᐃᖁᔨᓯᒪᓚᐅᖅᑐᒍᑦ ᑲᑎᓐᓂᐊᕐᒪᑕ ᐱᓇᓱᐊᖃᑎᒌᖕᓂᐊᖅᑐᓂᒃ ᐊᒻᒪᓗ ᐃᓕᑦᑎᑲᓐᓂᕐᓗᑎᒃ ᑕᒪᑐᒥᖓ ᐱᓕᕆᐊᖑᔪᒥᒃ. ᐊᒥᓱᑦ ᒪᒃᑯᒃᑐᑦ ᐊᒻᒪᓗ ᓄᓇᓖᑦ ᐃᓐᓇᖏᑦ ᐃᓚᐅᓚᐅᖅᑐᑦ ᑕᒪᑐᒧᖓ ᐱᓕᕆᐊᕆᔭᑦᑎᓐᓄᑦ. ᓄᓇᒥ ᐱᓇᓱᐊᖃᑎᒌᑦ ᐊᑐᖅᓯᓂᐊᖅᑐᑦ ᓄᓇᓕᖕᓂᑦ ᐊᑐᖅᑐᐊᕐᓗᑎᒃ ᑎᓴᒪᓕᖕᓂᒃ ᐅᐸᒍᑎᖃᑦᑕᕐᓂᐊᕐᒪᑕ ᐃᓕᑦᑎᓇᓱᒡᕕᒋᔭᒥᖕᓂᒃ ᓄᓇᒥ.     

ᐊᐅᓚᑦᓯᑎᔨᑦ:
· ᕼᐋᒻᓚᒃᑯᑦ ᖁᕐᓗᖅᑑᖅ ᐊᒻᒪᓗ ᐊᐅᓱᐃᑦᑐᖅ
· ᐃᓕᓐᓂᐊᕐᕕᒃᔪᐊᖅ ᑯᐸᐃᒃ ᕈᒨᔅᑭ
· ᐅᑭᐅᖅᑕᖅᑐᒥ ᖃᐅᔨᒪᔨᒋᔭᐅᔪᑦ ᑲᓇᑕ
· ᓄᓇᓐᖑᐊᓕᕆᔨᒃᑯᑦ ᑲᓇᑕ
· ᖁᕐᓗᖅᑑᖅ ᐊᖑᓇᓱᒃᑐᓕᕆᔨᒃᑯᑦ
· ᐊᐅᓱᐃᑦᑐᖅ ᐊᖑᓇᓱᒃᑐᓕᕆᔨᒃᑯᑦ

ᐱᓇᓱᐊᖃᑎᒌᑦ ᐅᑯᐊ:
· Stéphanie Coulombe
· David Didier
· Jordan Eamer
· Julie Major
· Antoine Boisson
· Sophie Gélinas-Gagné
· Gabriel Ferland
· Jasmine Tiktalek

ᓇᓂ: ᖁᕐᓗᖅᑑᖅ ᐊᒻᒪᓗ ᐊᐅᓱᐃᑦᑐᖅ, ᓄᓇᕗᑦ
ᐊᓯᑦᔨᕈᓐᓇᖅᑐᑦ ᐅᓪᓗᖏᑦ: ᔪᓚᐃ 1-ᒥᑦ ᐋᒍᓯ 31-ᒧᑦ

